Allai Cymru byth fod yn Garbon Niwtral?
(Mae fersiwn Saesneg o’r erthygl yma ar gael er mwyn ceisio canfod y ffynonellau gwreiddiol)
Mae bod yn ‘Garbon Niwtral’ yn derm allweddol yn ein hinsawdd economaidd bresennol. Mae cwmnïau bach a mawr yn ymdrechu i brofi i’w cwsmeriaid ac i’r gymuned fusnes ehangach eu bod yn foesegol gyfrifol o ran eu hôl troed carbon. 

Yr arfer gorau i sefydliadau ac unigolion sy’n ceisio statws carbon niwtral yw lleihau a/neu osgoi allyriadau carbon yn gyntaf fel mai dim ond allyriadau anochel sy’n cael eu gwrthbwyso. Mae dwy ffordd gyffredin o gyflawni statws carbon niwtral:
· Cydbwyso’r carbon deuocsid sy’n cael ei ryddhau i’r atmosffer drwy losgi tanwyddau ffosil ag egni adnewyddadwy sy’n creu tua’r un faint o egni defnyddiol, i wneud iawn am yr allyriadau carbon, neu fel arall ddefnyddio dim ond egni adnewyddadwy sydd ddim yn cynhyrchu carbon deuocsid o gwbl.
· Er bod gwrthbwyso carbon yn cael ei ddefnyddio’n aml ochr yn ochr â mesurau cadwraeth egni i leihau defnydd o egni, mae rhai pobl yn dal i feirniadu’r arfer.Gwrthbwyso carbon drwy dalu pobl eraill i dynnu neu ddal a storio 100% o’r carbon deuocsid sy’n cael ei allyrru o’r atmosffer neu drwy ariannu ‘prosiectau carbon’ a ddylai arwain at atal allyriadau nwyon tŷ gwydr yn y dyfodol. 
Wrth i niwtraliaeth carbon ddod bron yn ‘norm’ mewn rhai meysydd, mae sylw’r cyhoedd yn troi tuag at y sector cyhoeddus (fel ysgolion ac ysbytai) yn ogystal â’u bywydau bob dydd eu hunain. 
I fod yn garbon niwtral, mae angen i chi gyfrifo faint o garbon deuocsid neu nwyon tŷ gwydr yr ydych yn eu hallyrru i’r atmosffer yn seiliedig ar eich ffordd o fyw, ac yna gymryd camau i dynnu swm hafal o allyriadau o’r amgylchedd, gan greu effaith niwtral neu sero i bob diben. Ond allai gwlad ddod at ei gilydd a chyflawni hyn gyda’i gilydd?
Mae Copenhagen yn gobeithio bod yn ddinas garbon niwtral erbyn 2015. Mae’n bwriadu defnyddio biomas yn lle glo, ychwanegu mwy o drydan gwynt a solar at y grid, uwchraddio adeiladau sy’n defnyddio gormod o egni, a denu mwy fyth o drigolion i ddefnyddio beiciau a thrafnidiaeth gyhoeddus. Yn amlwg, mae cynlluniau Copenhagen yn wynebu heriau sylweddol, yn enwedig gan fod cynllunwyr y ddinas yn disgwyl i Copenhagen ychwanegu mwy na 100,000 o drigolion erbyn 2025. Ond yr hyn sydd yn y fantol yw’r syniad y gall dinas fodern sy’n tyfu, a dros hanner miliwn o bobl yn byw ynddi, wasgu carbon o’i heconomi’n systematig. Bydd y frwydr i arafu’r newid yn yr hinsawdd yn cael ei hennill neu ei cholli yn y dinasoedd, sy’n gyfrifol am dros 70 y cant o allyriadau CO2 y byd a dau draean o ddefnydd egni’r byd.
 Ond beth am Gymru? Ddylen ni fel gwlad fod yn edrych ar y sefyllfa hon o gartref i gartref neu o sir i sir? Allai hyn fod yn ffocws i un ddinas ar y tro neu i un stryd? Bygythiad yr apathi sydd yn ein mysg fel gwlad ar hyn o bryd yw y gallem beidio â gwneud digon nes ei bod yn rhy hwyr, gan greu canlyniadau trychinebus i genedlaethau’r dyfodol. 

U 3.7


